QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

Magistrat Dr. Donatella M. Frendo Dimech LL.D., Mag. Jur. (Int. Law)

I1-Pulizija
(Spettur Wayne Rodney Borg)
(Spettur Andy Rotin)
=-VS~-
Carmelo Calleja, detentur tal karta tal-identita Maltija bin-numru
0171468 M.

Kumpilazzjoni Nru. 741/2023
[Ilum, 11 ta” Di¢cembru, 2023,
I1-Qorti;

Rat l-imputazzjonijiet migjuba kontra I-imputat Carmelo Calleja u ¢ioe talli:!

Bejn Jannar tas-sena elfejn u dsatax (2019) u Awissu tas-sena elfejn tlieta u
ghoxrin (2023) f'dawn il-Gzejjer, b’diversi atti, ukoll jekk fi zminijiet differenti
u li jiksru l-istess dispozizzjoni tal-Ligi u li gew maghmula b’rizoluzzjoni
wahda:

1. Iffalsifika cedula, polza, ordni, jew dokumenti ohra, illi meta jigu prezentati
wiehed jista’ jircievi bihom hlas, jew jiehu l-kunsinna ta” oggetti, jew jigbor
depozitu jew rahan minn uffi¢¢ju pubbliku, jew minn bank jew stabbiliment
pubbliku iehor imwaqqaf jew maghruf b’xi att pubbliku tal-Gvern;

2. U aktar talli xjentement ghamel uzu minn wahda mill-karti msemmijin;
3. U aktar talli ghamel falsifikazzjoni f’att awtentiku u pubbliku, jew fi skrittura

kummer¢jali jew ta’ bank privat, b’falsifikazzjoni jew b’tibdil fl-iskrittura jew
til-firem, billi holoq pattijiet, dispozizzjonijiet jew obbligi foloz jew helsien falz

minn obbligi, jew billi dahhal dawn il-pattijiet, dispozizzjonijiet, obbligi jew
helsien minn obbligi f'dawk l-atti jew skritturi wara li jkunu gew iffurmati,
inkella billi zied jew biddel klawsoli, dikjarazzjonijiet jew fatti, illi dawk l-atti
jew skritturi kellhom ikollhom fihom jew kellhom jippruvaw;

4. U aktar talli xjentement ghamel uzu minn att, kitba jew skrittura falza;

5. U aktar talli sabiex tikseb xi vantagg jew benefi¢c¢ju ghalih innifsu jew ghal
haddiehor, f'xi dokument mahsub ghal xi awtorita pubblika, xjentement
ghamel dikjarazzjoni jew stqarrija falza, jew taha taghrif falz;

6. U aktar talli b’'mezzi kontra 1-ligi, jew billi ghamel uzu ta” ismijiet foloz, jew ta’
kwalifiki foloz, jew billi nqeda b’qerq iehor, ingann, jew billi wera haga b’ohra
sabiex iggieghel titwemmen l-ezistenza ta’ intraprizi foloz, jew ta’ hila, setgha
fuq haddiehor, jew ta’ krediti immaginarji, jew sabiex iqanqal tama jew biza’
dwar xi grajja kimerika, ghamel gligh ta” aktar minn hamest elef euro €5,000 bi
hsara tad-Dipartiment tas-Sigurta Socjali, il-Gvern ta” Malta u / jew xi entita u
/ jew entitajiet ohra;

7. U aktar talli bi hsara tad-Dipartiment tas-Sigurta So¢jali, il-Gvern ta” Malta u /
jew xi entita u / jew entitajiet ohra, ghamel qligh iehor b’qerq ta” aktar minn
hamest elef euro (€5000);

8. U aktar talli kellu fil pussess ta’ jew kellu taht il-kontroll tieghu xi oggetti ghall
uzu fit-twettiq jew f'’konnessjoni ma xi frodi.

[I-Qorti giet mitluba sabiex f'kaz ta” sejbien ta” htija tikkundanna lill-akkuzat
ghal hlas ta’ spejjez li jkollhom x’jaqgsmu mal-hatra ta” esperti jew periti fil-
proceduri hekk kif ikkontemplat fl-Artikolu 533 tal-Kapitolu 9 tal-Ligijiet ta’
Malta.

Rat li waqt l-udjenza mizmuma nhar 1-24 ta” Ottubru, 2023, l-imputat ammetta
l-imputazzjonijiet migjuba kontra tieghu.

Ili din il-Qorti osservat dak li jiddisponi I-Artikolu 392A (1) tal-Kodic¢i Kriminali
w ¢ioé wara li l-imputat wiegeb li hu hati ghall-imputazzjonijiet migjuba fil-
konfront tieghu, din il-Qorti wissietu b’'mod l-aktar solenni fuq il-konsegwenzi
legali ta” dik it-twegiba w hi nghata zmien xieraq sabiex jekk ried jerga lura
minnha u dan anke billi ikkonsulta mal-legali tieghu hekk kif il-kawza giet
posposta ghal dan l-iskop.

Semghet ix-xhieda.

Semghet is-sottomissjonijiet maghmula mill-prosekuzzjoni u mid-difiza dwar
il-piena.

Rat l-atti u d-dokumenti kollha.
Ikkunsidrat:

Illi l-imputat ammetta l-imputazzjonijiet migjuba fil-konfront tieghu.
Ghaldagstant, fuq l-ammissjoni volontarja w inkondizjonata tieghu, il-Qorti
tiddikjara 1li m’ghandhiex triq ohra salv li ssib lill-imputat hati tal-
imputazzjonijiet migjuba fil-konfront tieghu kif minnu ammessi.

I1-Piena

Dwar il-piena 1-Qorti hadet in konsiderazzjoni l-ammissjoni ferm bikrija tal-
imputat, tal-fatt li wera kooperazzjoni mal-awtoritajiet investigattivi, tal-fedina
penali tieghu 1li ma tohloq l-ebda preokkupazzjoni ghal Qorti, w tac-¢irkostanzi
l-ohra tal-kaz senjatament il-fatt li l-imputat beda jhallas lura lid-Dipartiment
tas-Sigurta Soc¢jali u llum il-gurnata intlahaq ftehim mad-Dipartiment sabiex isir
rizarciment totali tar-res furtiva.

Gie kunsidrat li l-imputazzjonijiet numru wiehed (1), tlieta (3) u seba’ (7) huma
imputazzjonijiet alternattivi ghall-imputazzjonijiet numru tnejn (2), erba’ (4) u
sitta (6) rispettivament.

Konsegwentement il-Qorti ged tastjeni mili tiehu konjizzjoni ulterjuri tal-
imputazzjonijiet numru wiehed (1), tlieta (3) u seba’ (7).

Illi l-imputazzjonijiet numru tnejn (2) erba’ (4), hamsa (5) u tmienja (8) servew
bhala mezz ai fini ghas-sitt (6) imputazzjoni.

Gie kunsidrat ukoll li l-ammont tar-res furtiva ma kienx wiehed diskrett; 1-
ammont iffrodat lil Erarju hu dak ta’ tnejn u ghoxrin elf, hames mija wiehed
u sebghin Ewro u sitta w tletin ¢entezmu (€22,571.36c¢).

Certament li sabiex l-imputat ikun f'pozizzjoni jatwa dan l-arrangament fl-igsar
zmien u l-Erarju jigi rizar¢it in toto, ma ghandix tinghata piena karcerarja.

Decide

Ghal dawn il-motivi 1-Qorti, filwaqt li tastjeni milli tiehu konjizzjoni ulterjuri
tal-imputazzjonijiet numru wiehed (1), tlieta (3) u seba’ (7), issib l-imputat hati
tal-imputazzjonijiet 1-ohra kollha u, wara li rat l-artikoli 17(b)(h), 18, 31, 92, 141,
1692, 184, 188(1), 308, 310(1)(a) u 310BA(1) tal-Kodi¢i Kriminali Kapitolu 9 tal-
Ligijiet ta” Malta, il-Qorti ssib lill-imputat hati tal-imputazzjonijiet l-ohra kollha,
u tikkundannah ghal sentejn (2) prigunerija li bl-applikazzjoni tal-Artikolu
28A tal-Kodic¢i Kriminali ged jigu sospizi ghal zmien erba’” u erbghin (44) xahar
millum.

Ai termini tal-artikolu 28A(4) tal-Kodi¢i Kriminali, il-Qorti spjegat lill-hati bi
kliem c¢ar ir-responsabilta tieghu taht l-artikolu 28B tal-Kodic¢i Kriminali jekk
matul il-perijodu operattiv jikkommetti reat li ghalih hemm piena ta’
prigunerija.

Inoltre a tenur tal-Artikolu 15A(1) tal-Kodi¢i Kriminali, tordna lill-imputat
jaghmel kumpens lid-Dipartiment tas-Sigurta Soc¢jali ta” dak dovut minnu lill-
imsemmi dipartiment skond ir-repayment programme prezentat in atti.

Dan 1[-Ordni jista’ jigi infurzat bl-istess mod bhallikieku dan inghata f'azzjoni
¢ivili bejn il-hati u d-Dipartiment.

Tenut kont li l-oggett/i utilizzati mill-imputat fit-twettiq u I-kummissjoni tal-
addebitat lilu huma mehtiega bhala prova fi proceduri ohra kontra terzi, il-
Qorti mhux ged tordna l-konfiska taghhom.

Galadarba " dan il-pro¢ediment ma kien hemm I-ebda espert nominat, il-Qorti
ged tastjeni milli tiehu konjizzjoni tat-talba tal-Prosekuzzjoni ai termini ta’ 1-
Artikolu 533 tal-Kap.9 tal-Ligijiet ta” Malta.

Finalment ai termini tal-artikolu 392A(2) tal-Kodic¢i Kriminali, tordna li fi zmien
sitt (6) ijiem tax-xoghol I-Avukat Generali jinghata access ghal kopja skenjata ta’
dawn l-atti, flimkien ma” ac¢ess ghal kopja skenjata ta” din is-sentenza.

Dr. Donatella M. Frendo Dimech LL.D., Mag. Jur. (Int. Law)
Magistrat

2 B'riferenza ghall-Artikolu 167(1) tal-Kodi¢i Kriminali

